
 

 

 

 

                                                                                  U G O V O R   

O USLOVIMA PRIKUPLJANJA I ODVOZA SMEĆA 

Za kategoriju domaćinstva 

 

Zaključen u Brčkom, između ugovornih strana: 
 

1) JP „Komunalno Brčko“ d.o.o. Brčko distrikt BiH, sa sjedištem u Brčkom, Studentska ul. br. 13,  koga 

zastupa Admir Nuković, direktor ili ovlašteno lice (u daljem tekstu: Davalac usluga) i 
 

2) ______________________ Ulica _________________br._____, idetifikacioni broj kupca usluga:  

_________________ u daljem tekstu: Kupac usluga) 

 

Na osnovu člana 208. stav 4. Zakona o komunalnim djelatnostima (Službeni glasnik Brčko distrikta BiH broj: 

30/04 i 24 /07), ugovorne strane su se sporazumjele o sljedećem: 

 

Član 1. 

(Predmet Ugovora) 

 

Predmet ovog ugovora je prikupljanje i odvoz kućnog smeća. 

Kućnim smećem smatraju se čvrsti otpaci koji nastaju u stanovima, zajedničkim prostorijama stambenih 

objekata, poslovnim prostorijama, dvorištima, a koji se po svojoj veličini mogu odlagati u posude za smeće. 

 

Član 2. 

(Obaveze Davaoca komunalnih usluga) 

 

Davalac usluga se obavezuje da će odvoz smeća obavljati na način i u rokovima koji obezbjeđuju odgovarajući 

kvalitet, kvantitet i kontinuitet usluga, sve u skladu sa odredbama ovog Ugovora. 

Davalac usluga je dužan obezbijediti odvoz smeća Kupcu usluga najmanje jedanput sedmično. 

 

Član 3. 

(Obaveze Kupca) 

 

Kupac usluga je dužan nabaviti posudu u koju se odlaže smeće. 

Kupac usluga odvoza smeća dužan je sakupljati smeće i pažljivo odlagati u posude za smeće tako da se ono 

ne rasipa na okolni prostor. 

Kupac usluga dužan je održavati posude za smeće pažnjom dobrog domaćina i omogućiti Davaocu usluga 

nesmetan pristup posudama za smeće, odnosno, posudu za smeće iznijeti do mjesta određenog za 

prikupljanje smeća ukoliko sabirno vozilo Davaoca usluga ne može prići ulici u kojoj se nalazi stambeni 

objekat Kupca usluga. 

Član 4. 

(Cijena i način plaćanja) 

 

Cijena usluga odvoza smeća određuje se na osnovu važećeg cjenovnika Davaoca usluga. Kupac usluga plaća 

izvršenu uslugu odvoza smeća na osnovu ispostavljenog računa od strane Davaoca usluga. 

Račun se smatra dostavljenim ubacivanjem u poštansko sanduče ispred ulaza u stambeni ili poslovni objekat 

Kupca usluga, a u slučaju da Kupac usluga ne posjeduje poštansko sanduče, stavljanjem za ulazna vrata ili 

podbacivanjem ispod ulaznih vrata Kupca usluga. 

Račun za plaćanje po osnovu izvršenih usluga odvoza smeća se Kupcu usluga isporučuje mjesečno, a 

najkasnije do 15. dana u mjesecu za prethodni mjesec. 



 

 
 

Račun za izvršene usluge odvoza smeća kupac je dužan da plati do 25-og u mjesecu za usluge izvršene u 

prethodnom mjesecu. 

Ako Kupac usluga ne primi račun za obračunski period, dužan je o tome obavijestiti Davaoca usluge, a 

Davalac usluge će izdati Kupcu usluga kopiju računa bez posebne naknade. 

Ukoliko Kupac usluge zakasni sa plaćanjem računa za izvršene usluge odvoza smeća, Davalac usluga će na 

glavni dug Kupca usluga obračunati zakonske zatezne kamate prema propisima Brčko distrikta BiH. 

Kupac usluga je saglasan sa svim naknadnim promjenama cijena koje usvoji nadležni organ Davaoca usluga 

bez sklapanja novog ugovora ili aneksa ugovora. 

 

Član 5. 

(Promjena podataka) 

 

Kupac usluga se obavezuje da će pismeno obavijestiti Davaoca usluga o svakoj planiranoj promjeni vlasništva 

ili korištenja nekretnine, adrese kao i svakoj drugoj promjeni koja je od uticaja na pružanje usluga odvoza 

smeća i plaćanja za izvršene usluge odmah, a najkasnije u roku od 15 dana od dana nastanka promjene. 

U skladu sa stavom (1) ovog člana Kupac usluga je dužan da plaća račune za usluge odvoza smeća sve dok o 

okolnostima iz stava (1) ovog člana pismeno ne obavijesti Davaoca usluga. 

                                                                    

Član 6. 

(Primjena propisa) 

 

Za sve što nije regulisano ovim Ugovorom primjenjivaće se odredbe Zakona o obligacionim odnosima i Zakona 

o komunalnim djelatnostima Brčko distrikta BiH. 

 

Član 7. 

(Rješavanje sporova) 

 

Sve eventualne sporove ugovorne strane će pokušati riješiti sporazumno u duhu dobrih poslovnih odnosa a u 

slučaju nepostizanja sporazuma nadležan je Osnovni sud Brčko distrikta BiH. 

 

Član 8. 

(Informisanje Kupca) 

 

      Davalac usluga se obavezuje da će u slučaju izmjena  o svim bitnim elementima ovog ugovora obavijestiti 

kupca putem svog Web sajta www.komunalno.ba, putem uslužnog centra, sredstava informisanja ili na drugi 

adekvatan način. 

                                                                                   Član 9. 

(Broj primjeraka) 

 

Ovaj Ugovor je zaključen u dva primjerka od kojih svaka ugovorna strana zadržava po jedan. 

 

 

                Kupac:                                                                                     Za Davaoca usluga: 

_________________________                                                   __________________________________ 

Broj LK : ...................................... 

Datum  potpisivanja....................                                                

http://www.komunalno.ba/

